
 

 

 

 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᕆᓐᓇᖅᐸᒃᑕᖏᓐᓂᒃ ᑲᑎᒪᕕᒃᓴᓂᖓᑦ RM 003-2020 
ᔫᓐ 22, 2020 
 
 
ᐅᑯᓄᖓ:  ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓚᓕᐅᑎᓯᒪᕙᑦᑐᑦ ᐊᐅᓚᑦᑎᔨᐅᖃᑕᐅᓂᖏᓐᓂ 
 
 
ᐱᔾᔪᑎᓕᒃ:  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᑲᑎᒪᓂᕇᓐᓇᓲᕆᔭᖓᓂᒃ ᑲᑎᒪᕕᒃᓴᖓᑦ ᓈᓴᐅᑎᓕᒃ 

 RM 003-2020 
 
ᐊᑏᑐᖅ ᖃᐅᔨᒪᓂᐊᖅᐳᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᑲᑎᒪᓂᕇᓐᓇᖅᐸᒃᑕᖏᓐᓂᒃ ᑲᑎᒪᕕᒃᓴᖓ 
ᓈᓴᐅᑎᓕᒃ RM 003-2020 ᑕᒫᓃᓐᓂᐊᕐᒪᑦ ᓯᑎᐱᕆ 2, 2020-ᒥ. ᑕᐃᑲᓂ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᑎᑦᑎᓂᐊᖅᑐᑦ 
ᑲᑎᒪᓂᕆᓐᓇᖅᐸᒃᑕᖓᓂᒃ RM003-2020 ᓇᐅᔮᓂᓐᓂᐊᖅᑐᒥᒃ, ᓄᓇᕗᒻᒥ. ᓇᓂ ᑲᑎᒪᕕᖃᕐᓂᐊᕐᒪᖓᑕ 
ᖃᐅᔨᔭᐅᑐᐊᕈᑎᒃ ᑭᖑᓂᐊᒍᑦ ᖃᐅᔨᑎᑕᐅᓂᐊᕈᕕᑦ. 
 
ᖃᐅᔨᒪᓂᐊᖅᐳᑎᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᔪᑦ ᓄᕙᓇᕐᔪᐊᖅ-19-ᒥᒃ ᑲᔫᓯᓐᓇᖅᐸᑦ ᑲᑎᒪᔩᑦ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᐊᓯᖔᖏᓐᓂᒃ ᐊᑐᕈᓐᓇᕐᓂᖅ ᑲᑎᒪᓂᖓᓄᑦ RM003-2020. ᖃᐅᔨᑎᑕᐅᓂᐊᖅᑐᓯ 
ᐊᔪᕐᓇᕈᓐᓃᑐᐊᖅᐸᑦ ᐊᓯᔾᔨᖅᑕᐅᔪᖃᕐᓂᐊᖅᐸᑦ.  
 
ᑕᒪᕐᒥᒃ ᑕᐃᒃᑯᐊ ᑐᑭᓯᑎᑦᑎᒋᐊᕈᑎᑦ ᑎᑎᖃᖁᑎᖏᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ ᑎᑎᖃᐃᑦ ᑐᓂᔭᐅᔪᒃᓴᒫᑦ 
ᐆᒪᔪᓕᕆᔨᕐᔪᐊᒃᑯᓄᑦ, ᖃᐃᑕᐅᓯᒪᔭᕆᐊᖃᖅᑐᑦ, ᖃᓗᓈᑎᑐᑦ, ᐃᓄᒃᑎᑐᓪᓗ, ᑭᖑᓂᐊᓂᐅᔪᓐᓇᔾᔮᓐᖏᑦᑐᖅ ᑕᒫᓂ ᐋᒐᓯ 
7, 2020 ᐅᓐᓄᓴᒃᑯᑦ 5:00-ᒥ (ᐃᖃᓗᖕᒥᐅᑦ ᖃᐅᔨᓴᐅᑎᖓ ᒪᓕᒡᓗᒍ). ᑐᔪᐃᖁᔭᐅᒐᓗᐊᕆᕗᓯ ᐊᓯᖏᓐᓂᒃ 
ᐊᑐᕐᓂᐊᖅᑐᓂᒃ ᐊᔾᔨᖁᑎᓂᒃ, ᓄᓇᖑᐊᕐᓂᒡᓗᓐᓃᑦ ᐱᔾᔪᑎᖃᖅᑐᓂᒃ ᐅᖃᐅᓯᕆᓂᐊᖅᑕᔅᓯᓐᓂᒃ ᓴᕿᑎᑕᐅᓂᐊᖅᑐᓂᒃ 
ᐅᓂᒃᑳᕐᕕᐅᒋᐊᓕᕈᑎᒃ ᖃᐅᔨᑎᑦᑎᒋᐊᕈᑎᓂᒃ ᑎᑎᖃᖁᑎᒋᔭᐅᔪᑦ. 
 
ᑐᑭᓯᑎᑦᑎᒋᐊᕈᑏᑦ ᑎᑎᖃᖏᑦ ᐊᒻᒪᓗ ᐃᑲᔫᑕᐅᔪᑦ ᑎᑎᖃᖏᑦ ᑐᔪᖅᑕᐅᔪᓐᓇᖅᑐᑦ ᖃᐃᑕᐅᓗᑎᒃ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᒃᑯᑦ, ᓱᒃᑲᔪᒃᑯᓘᓐᓃᑦ, ᑎᑎᖃᕐᓂᐊᕐᕕᒃᑯᓪᓗᓐᓃᑦ. ᑎᑎᕋᖅᓯᒪᑦᑎᐊᕆᐊᖃᖅᐳᑦ ᐱᔾᔪᑎᖃᕐᓂᖏᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᕇᓐᓇᓲᕆᔭᖓᓂᒃ ᑲᑎᒪᓂᖓᓄᑦ, ᓈᓴᐅᑎᓕᖕᒥᒃ RM 003-2020. ᖃᐃᑕᐅᔪᑦ ᑎᑎᖃᐃᑦ 
ᑐᑭᓯᑎᑦᑎᒋᐊᕈᑏᑦ ᑐᔪᖅᑕᐅᔪᑦ ᓱᒃᑲᔪᒃᑯᑦ, ᖃᕆᑕᐅᔭᒃᑯᓪᓗᓐᓃᑦ ᑎᑎᖃᖅᑖᕐᕕᒃᑯᑦ ᓇᓗᓇᐃᖅᑕᐅᑦᑎᐊᕆᐊᖃᕐᒪᑕ 
ᐅᖄᓚᐅᑎᒃᑯᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᓯᒪᔭᐅᓕᕐᓂᖏᑦ, ᐅᖓᑖᓂᐅᔪᓇᓐᖏᑦᑐᖅ 5:00-ᒥ (ᐃᖃᓗᖕᒥᐅᑦ 
ᖃᐅᔨᓴᐅᑎᖓ ᒪᓕᒡᓗᒍ) ᑕᒫᓂ ᐋᒐᓯ 7, 2020–ᒥ-ᑕᐃᒃᑯᐊ ᐃᓗᐃᑲᐅᓪᓗᑎᒃ ᑕᒪᕐᒥᒃ ᒪᓕᒐᖅᑎᒍᓪᓗ ᓈᒻᒪᖕᓂᖏᑦ 
ᑐᔪᖅᑕᐅᓯᒪᔪᑦ ᐱᓯᒪᔭᐅᓕᕈᑎᒃ ᐆᒪᔪᓕᕆᔨᕐᔪᐊᒃᑯᓐᓄᑦ. ᑎᑎᖃᐃᑦ ᐃᓕᑕᕆᔭᐅᓯᒪᓂᖏᑦ ᐅᓪᓗᖓᓂᒃ 
ᖃᐃᑕᐅᓯᒪᓂᕋᖅᑕᐅᓂᐊᖅᐳᑦ ᐊᑐᕐᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᐱᓯᒪᓕᖅᑕᖏᓐᓂ ᐅᓪᓗᖏᓐᓂᒃ 
ᓇᓗᓇᐃᒃᑯᑦᑎᖅᑕᐅᓗᑎᒃ. 
 
ᐆᒪᔪᓕᕆᔨᕐᔪᐊᒃᑯᑦ ᐅᖃᕐᕕᐅᔪᓐᓇᖅᐳᑦ ᐅᕙᓂ ᑐᕌᕈᒻᒥ: 
 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐱᖓᔪᐊᓐᓂ ᖁᓛᓂ ᓇᑎᖓᓐᓂ ᐊᓪᓚᕕᐅᑉ ᐃᒡᓗᖁᑎᖓᓂ 

ᑎᑎᖃᕐᓂᐊᕐᕕᒃ 1379,  
ᐃᖃᓗᐃᑦ, ᓄᓇᕗᑦ, X0A 0H0 
ᐅᖄᓚᐅᑦ: (867) 975-7300 



 

 

 

 

ᓱᒃᑲᔪᒃᑯᑦ: (888) 421-9832 
ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃ: tsataa@nwmb.com 

 
ᖃᐅᔨᒪᓂᐊᕆᕗᔅᓯ ᐃᓄᒃᑎᑑᓕᖅᑎᖅᑕᐅᓯᒪᖏᓂᖏᑦ ᑐᑭᓯᑎᑦᑎᒋᐊᕈᑎᑦ ᑎᑎᖃᖏᑦ, ᖃᐃᑕᐅᓯᒪᔭᕆᐊᓕᑦ ᑕᒫᓂ ᐋᒐᓯ 
7, 2020-ᒥ ᓯᕗᓂᐊᒍᓪᓗᓐᓃᑦ, ᓅᑕᐅᑲᐅᑎᒋᓂᐊᖅᑐᑦ ᑲᑎᒪᔾᔪᑎᒃᓴᖏᓐᓂᑦ ᐆᒪᔪᓕᕆᔨᕐᔪᐊᒃᑯᑦ ᑕᒫᓂ ᑎᓯᐱᕆ 2020 
ᑲᑎᒪᓂᕆᓐᓇᖅᐸᒃᑕᖏᓐᓂ, ᑲᑎᒪᕕᒃᓴᓂᖓᓄᑦ RM 004-2020-ᒧᑦ. ᑕᒪᓐᓇ ᓴᖑᑕᒃᓴᐅᖏᑦᑐᒥᒃ ᒪᓕᒃᑕᐅᓂᐊᖅᑐᖅ. 
 
ᑕᐃᒃᑯᐊ ᑲᑎᒪᔪᓂ ᐃᓚᐅᓗᑎᒃ ᑕᕐᕆᔭᖅᑎᑦᑎᓂᐊᖅᑐᑦ ᐅᓂᒃᑳᓕᐊᒥᓂᒃ, ᑕᐃᒪᑐᖅ ᖃᐅᔨᓴᖅᐸᒌᖕᓂᐊᖅᐳᑦ 
ᐊᑐᖅᑕᐅᔪᓐᓇᑦᑎᐊᕐᓂᖏᓐᓂᒃ ᐱᖁᑎᖏᑦ ᑕᕐᕆᔭᖅᑎᑦᑎᔪᓐᓇᕐᓂᖅ, ᓯᕗᓂᐊᒍᑦ ᐅᓂᒃᑳᓕᐅᕆᐊᓛᐅᖏᓂᖏᓐᓂ ᓱᓕ, 
ᖃᐅᔨᒪᔭᐅᕙᒌᕐᓂᐊᕐᒪᑕ ᐊᑲᐅᖏᓕᐅᕈᑎᖃᖏᓂᖏᑦ, ᐅᓂᒃᑳᓕᐅᕐᓂᐊᓕᕈᑎᒃ ᑲᑎᒪᔨᓄᑦ.  
 
ᐊᐱᖁᑎᒃᓴᖃᕈᔅᓯ, ᐃᓱᒪᓘᑎᖃᕈᔅᓯᓘᓐᓃᑦ, ᐊᑏᑐᖅ ᐅᖃᕐᓂᐊᖅᐳᓯᑦ ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᕐᕕᖓᓄᑦ ᐅᕙᓂ 
(867) 975-7300 ᐅᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᕋᕐᕕᐅᓗᓂ ᑕᖅᑭᐊᓗᒃ ᓴᑖ, ᐃᖃᓇᐃᔭᕕᖕᒥ ᖃᐅᑕᒫᖅᓯᐅᑎᓂᒃ 
ᐊᒻᒪᓗ ᑮᓇᐅᔭᓕᕆᓂᕐᒥᒃ ᐃᑲᔪᖅᑎᐅᔪᖅ, ᐅᕙᓂ ᑐᕌᕈᑎᓕᖕᒥ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᒃᑯᑦ 
tsataa@nwmb.com. 
 
ᖁᔭᓐᓇᒦᒃ ᐃᑲᔪᑦᑎᐊᕋᔅᓯ.  
 
ᑎᑎᕋᖅᑐᖅ ᐃᓕᔅᓯᓐᓄᑦ, 
 

 
 
ᔭᐃᓴᓐ ᐊᕿᐊᕈᖅ 
ᐊᐅᓚᑦᑎᔨᖓᑦ ᐃᖃᓇᐃᔭᖅᑎᓂ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

